
 آذربايجان نين باشچيسی، سی نين باش وزيری و آذربايجان دموکرات فيرقه آذربايجان ميلی حؤکومتی((

ابينا داير ))ديلينده بيرينجی درس کي   ت
  

م و تربيت اوصولونون اساسی اولان آناديلينی او تعلي. لی بير موعليم ايدی  بؤيوک، تجروبه روشديه...
بئله کی، او هر شئيدن اول آذربايجان اليفباسينی آسانلاشديرماق فيکرينه . تبليغ و ترويج ائديردی

بو اوصولون . دوشموش و صوتی اوصول ايله آذربايجان ديلين درس دئمک تشبوثونده اولموشدور
  .نه بيلرلر اعاتليق تدريس مودتينده يازيب اوخوماغی اؤيره س۶٠کؤمگی ايله اوشاقلار، اؤز آنا ديللرين 

نين تأليف ائتديگی مشهور کيتاب، قيرخ ايل بوندان قاباق  نين تدريسی اوچون روشديه آذربايجان ديلی
بو اثرين موختصر علمی تحليليندن ... آدلی تاريخی اثردير" وطن ديلی"تبريزده چاپ و نشر اولموش 

نين آذربايجان ديلينده تعليم آلان شاگيردلری  يمدير کی، حاجی ميرزا حسن روشديهقاباق ذيکر ائتمک لاز
اونلار رضا شاه . بوگون آذربايجانين ان معروف و گؤرکملی ماعاريف خاديملرينی ووجوده گتيرميشلر

سيز  يا تحصيل آلان بدبخت جوانلار کيمی سوادسيز، ايراده فارسيدان فارسی"دؤورونده و حال حاضيردا 
اونلار اؤز آنا ديللرين، آذربايجان ديلين . اونلار ياشاييب ياراتماغی اؤيرنميشلر. و سوست دگيلديلر

  .گؤزببگی کيمی سئويب قوروماغی اؤزلرينه ان موهوم بير وظيفه حساب ائديرلر
يئری گلميشکن قئيد ائتمک لازيمدير کی، بير چوخ ساتقين و خاين دؤولت  باشچيلاری و تهرانين ديگر 

نين  ازيچی و قزتچيلری بيزی آذربايجان ديلين، خلقين اؤز ديلينی اوخوماغی و بونونلا آذربايجان خلقیي
ميزين تصميمی اوزره  بيز فيرقه. حساب ائديرلر) ؟"(خاين"سينی ياراتماقدا  نين بينؤوره مدنی موختاريتی

يوز ايلدن ! ی، خوب آقالارييريک ک لاکين دئمک ايسته. ييک جه بونلارين هذيانلارينا جواب وئرمييه
لرده خاين  آرتيق عؤمرونی ماعاريف و مدنيتين اينکيشافی اوغروندا وقف ائتميش ميرزا حسن روشديه

  ايديلر؟
حؤرمتلی يازيچی و قزتچيلر، آيا اوچ مين ايلدن آرتيق مدنيت تاريخی اولان چوخ ميليونلی بؤيوک 

  سی خيانتدير؟  ترقی ائتمهميلتين اؤز ديلينده يازيب اوخوماغی و ساوادلانيب
پرور بو کيتابی يازارکن حقيقی بير روانشوناس کيمی  بؤيوک ماعاريف. آنا ديلی دئمکدير" وطن ديلی"

سينی نظره آلاراق، اونون ايدراک قابيليتينه مووافيق  سينی، قلبينی و احوال روحيه اوشاقلارين ياش سويه
  .صورتده حکايه و ميثاللاری ترتيب ائتميشدير

ديلين ساده، طبيعی اولماسينی، اوشاق . وليف داها چوخ کيتابين ديل و اوسلوبونا فيکير وئرميشديرم
جگينی و حياتی درک ائتمک اوچون سؤزون بؤيوک اهميتينی نظره آلان  تميه اوچون چتينليک تؤره
  .نين صافليغينی حيفظ ائتمگه خوصوصی سعی ائتميشدير روشديه آذربايجان ديلی

يری شئيلر و مفهوملاری اوشاغين ذهنينه حک ائتمک اوچون ان جانلی و حياتی بير  آ-او، آيری
ده  اوشاق عايله. سيله مفهوملاری آنلاشديرماقدير بو دا آتالار سؤزلری واسطه. اوصول سئچير

يير،  ديگی تازا بير مفهومی داها تئز منيمسه سيله، مولفين آشيلاماق ايسته ائشيتديگی آتالار سؤزو واسطه
  .اوزون مودت ذهنينده حيفظ ائدير

موليفين . چيليگی خورافاتدان خاليدير نين نصيحت لاکين روشديه. نصيحتچيليک کيتابدا اساس مسأله دير
لردن ايستيفاده  مقصدی يالنيز جانلی اينسان تربيه ائتمک اولدوغو اوچون، او ان تأثيرلی واسيطه

  .ائتميشدير
کيتابی " وطن ديلی. "لر عليحده قئيد اولونور لرده اخلاقی نتيجه مهکيتابدا درج اولونان حکايه و منظو
نين بيرينجی درس کيتابی کيمی تاريخده قالاجاق و خلق اونون  آذربايجاندا، دوغما آذربايجان ديلي

  .جکدير موليفينی قديردانليقلا ياد ائده
   ١٣٢۴ مهر ١۶قزئتی، " آذربايجان"

